
PETRA
TINSULENTANIX AKTAR! 

Jiddispjaċik! Tinsulentanix aktar, trid! Tinsulentanix! Għid u aħseb li 
trid, imma tinsulentanix! 

X’taf taf? Le, veru - ħajti ma kenitx ħafifa f ’dik id-dar. Kienet tqila! 
Tqila, iva, imma lanqas int ma taf kemm kienet tqila u iebsa, Sur Nikol. 
Lanqas int li taf kollox!

Tiġinix għalhekk bil-litanija ta’ jiddispjaċini, tassew jiddispjaċini 
għalik! 

Li kien għalik, li kieku kien possibbli hawn ġew jiġri l-istess jew wisq 
agħar. Ngħidlek biss però li mhux aktar possibbli, qed tifhem? Qatt 
aktar! 

Imma int ma tifhimx - ma tifhimx! Int tifhem biss il-ftit li kapaċi tfassal 
f ’moħħok u, akkost ta’ kollox, dak li tiffissa u tfassal f ’moħħok tispiċċa 
biex tagħmlu realtà. F’moħħok! B’xorti ħażina kultant isir realtà għal 
ħaddieħor ukoll. U dik hi l-marda tiegħek, Nikol - il-marda tagħkom 
ilkoll hawn ġew. (134)

